
  
  

प्रोजेक्ट मीराई का वर्चुअली शुभारंभ

चर्चा में क्यों?
5 फरवरी, 2022 को मध्य प्रदेश के सूक्ष्म, लघु, मध्यम उद्यम विज्ञान और प्रौद्योगिकी मंत्री ओमप्रकाश सखलेचा ने ‘प्रोजेक्ट मीराई’ का वर्चुअली
शुभारंभ किया। 

प्रमुख बिंदु 
नीमच ज़िले के जावद विकासखंड के 20 हायर सेकंडरी शालाओं के 60 विद्यार्थियों का चयन ‘प्रोजेक्ट मीराई’ में जापानी भाषा सीखने के लिये हुआ है।
‘प्रोजेक्ट मीराई’ में जावद विकासखंड के 200 विद्यार्थियों का चयन किया गया था जिनका कौशल परीक्षण इन्फोसिस द्वारा ऑनलाइन किया गया। 
परीक्षण के बाद मेरिट के आधार पर 60 विद्यार्थियों का चयन किया गया, जिन्हें 7 फरवरी से जावद विकासखंड के दो क्लस्टर में प्रतिदिन 2 घंटे का
ऑनलाइन एवं ऑफलाइन प्रशिक्षण देकर जापानी भाषा का कोर्स करवाया जाएगा। 
इस कोर्स के बाद विद्यार्थियों को स्नातक के लिये जापान जाने का अवसर प्राप्त होगा जहाँ ये विद्यार्थी स्नातक करने के साथ ही रोज़गार भी प्राप्त
करेंगे। 
ज्ञातव्य है कि ‘प्रोजेक्ट मीराई’ इन्फोसिस स्प्रिंग बोर्ड एवं निर्माण संगठन के सहयोग से जावद क्षेत्र में पायलट प्रोजेक्ट के रूप में लागू किया गया
है।
‘प्रोजेक्ट मीराई’ का उद्देश्य नीमच ज़िले के इच्छुक छात्रों को जापानी भाषा में प्रशिक्षण देकर और उन्हें जापान में स्नातक की पढ़ाई करने के लिये
प्रोत्साहित कर इंडो-जापानी उद्यमियों का पोषण करना है। 

